TEXTO VIXENTE.-

ORDENANZA NUMERO 16.- ORDENANZA FISCAL REGULADORA DO IMPOSTO SOBRE CONSTRUCIONS, INSTALACIONS E OBRAS.

Artículo 1.- Fundamento legal e natureza.

 No uso das facultades outorgadas polos art.133.2 e 142 da C.E. e polo artículo 106 da Lei 7/1985, de 2 de abril, Reguladora das Bases de Réxime Local, e de conformidade co disposto nos artículos 60.2 e 101 a 104 da Lei 39/1988, do 28 de decembro, reguladora das Facendas Locais, establécese o Imposto sobre Construcións, Instalacións e Obras, que se rexirá pola presente Ordenanza Fiscal, pola citada Lei 39/1988 e pola Lei Xeral Tributaria.

Artículo 2.- Feito Imponible.

O feito imponible do Imposto sobre Construcións, Instalacións e Obras está constituido pola realización, dentro do termo municipal, de calquer construción, instalación ou obra para a que se esixa a correspondente licencia de obras ou urbanística, obterase ou non dita licencia, sempre que a súa expedición corresponda ao Concello.

Artículo 3.- Devengo

1.- O devengo do imposto prodúcese no momento de iniciarse as Construcións, Instalacións ou Obras, ainda cando non se obtera a licencia de obras ou urbanística.

2.- A efectos de liquidación provisional do imposto, entenderese que se produce a iniciación das Construcións, Instalacións ou Obras no momento en que se concede a licencia solicitada ou naquel outro anterior en que materialmente se inicien.

Artículo 4.- Suxeito pasivo.

1.- Son suxeitos pasivos deste Imposto, en concepto de contribuintes, as persoas físicas ou xurídicas, as herdanzas xacentes, comunidades de bens e demais entidades a que se refire o art.33 da Lei Xeral Tributaria, propietaria dos inmobles sobre os que se realicen as construcións, instalacións ou obras, sempre que sexan donos das obras, considerándose como tales a quenes soporten o custe que a súa realización comporte; nos demáis casos considerarase contribuinte a quen ostente a condición de dono da obra.

2.- Terán a condición de sustituto do contribuinte quenes soliciten as correspondentes licencias ou realicen as construcións, instalacións ou obras, si non fosen os propios contribuintes.

Artículo 5.- Responsables.
1.- Responderán solidariamente das obrigas tributarias do suxeito pasivo as persoas físicas ou xurídicas a que se refiren os artículos 38.1 e 39 da Lei Xeral Tributaria.

2.- Serán responsables subsidiarios os administradores das sociedades e síndicos, interventores ou liquidadores de quiebras, concursos, sociedades e entidades en xeral nos supostos e co alcance que sinale o artículo 40 da Lei Xeral Tributaria.

Artículo 6.- Base Imponible
1.- Constitúe a base imponible do imposte o coste real e efectivo das obras, instalacións ou construccións.

2.- Teñen a consideración de coste real e efectivo das obras, instalacións ou construcións o importe ao que ascenda o presuposto de execución material segundo proxecto presentado.

Artículo 7.-  Cota Tributaria
A cota será o resultado de aplicar á base imponible o tipo de gravame de 3,5 por 100.

Art.8.- Beneficios Fiscais.
1.- Exímese do pagamento do imposto a realización de calqueira construción, instalación ou obra da que sexa dono o Estado, a Comunidade Autónoma ou as Entidades Locais, que estando suxeitas ao mesmo, vaian a ser directamente destinados a carreteras, ferrocarrís, portos, aeroportos, obras hidráulicas, saneamento de poboación e das súas augas residuais, ainda que a súa xestión se leve a cabo por Organismos Autónomos, tanto si se trata de obras de inversión nova como de conservación.

2.- Ao amparo do disposto no art.104.2 da Lei 39/1988, as construcións, instalacións ou obras que, previa solicitude do suxeito pasivo, se declaren de especial interés ou utilidade municipal, poderán disfrutar dunha bonificación na cota do imposto do porcentaxe que para cada caso se sinale no cadro que se contén no apartado seguinte.

A.-Declaración de construcións, instalacións e obras de especial interés ou utilidade municipal: Só serán susceptibles de declararse de especial interés ou utilidade, aos efectos do disfrute da bonificación á que se refire o apartado anterior, as construccións, instalacións ou obras se se detallan no seguinte cadro.

	CONSTRUCIONS, INSTALACIONS DE OBRAS DECLARABLES DE ESPECIAL INTERESE OU UTILIDADE MUNICIPAL
	PORCENTAXE DE BONIFICACION

	A) As construcións, intalacións ou obras que se ubiquen no Polígono Industrial de Agualevada.
	.50% cando a solicitude da licencia se realice no exercicio 2000, 2001 ou 2002.

.25% cando a solicitude da licencia se realice no exercicio 2003.


.-Procedemento xeral: A declaración de especial interese ou utilidade municipal corresponde ao Pleno da Corporación e acórdase, previa solicitude do suxeito pasivo, polo voto favorable da maioría simple dos seus membros.

Para disfrutar da bonificación, será necesario que se solicite polo suxeito pasivo a declaración de especial interese ou utilidade municipal, o que deberá efectuarse no intre da solicitude da licencia de obras, no impreso habilitado ao efecto pola Administración municipal.

A solicitude achegarase copia da seguinte documentación:

-memoria da construción a realizar.

Presentada en tempo e forma a solicitude e os correspondentes documentos, o suxeito pasivo poderá aplicar na autoliquidación do imposto a bonificación que proceda, de forma provisional e en todo caso condicionada  a que se obteña a referida declaración de especial interese ou utilidade municipal. Si dita declaración se denegase ou de acordo á mesma, resultaran inadecuados os porcentaxes de bonificación aplicados polo suxeito pasivo, pola Oficina de Rendas procederase a xirar de oficio liquidación provisional sen bonificación ou coa porcentaxe que proceda e cos xuros de mora pertinentes; todo elo, sen prexuizo das sancións que procedan si se  apreciase a existencia de infracción tributaria.

Non procederá declarar de especial interese ou utilidade municipal aquelas construcións, instalacións ou obras que fosen iniciadas sen haber obtido previamente a pertinente licencia.

Aquelas construcións que fosen iniciadas e realizado o pagamento en concepto de autoliquidación I.S.C.I.e O no exercicio 2000 ou 2001,  poderán solicitar a correspondente devolución por ingreso indebido, previa presentación da correspondente solicitude de bonificación e documentación pertinente.

B.- Para aquelas instalacións que se ubiquen no Polígono de Agualevada e que coas mesmas se contribúa ao fomento de emprego, poderá aprobarse unha bonificación de ata o 90% da cota do Imposto sobre construcións, instalacións e obras, dacordo co seguinte:

-Creación de ata cinco novos postos de traballo: Bonificación do 60%.

-Creación de ata dez novos postos de traballo: Bonificación do 70%.

-Creación de ata quince novos postos de traballo: Bonificación do 80%.

-Creación de máis de quince novos postos de traballo: Bonificación do 90%.

A tal efecto, no momento da solicitude da bonificación, achegarase memoria explicativa da iniciativa empresarial proxectada,  pormenorizando aqueles aspectos relacionados  coa creación de novos postos de traballo.

Quedarían excluidos do ámbito da bonificación o mero traslado de empresas xa existentes dentro do mesmo termo municipal, se co mesmo non existe un incremento da plantilla de personal.

A efectividade final da bonificación quedaría condicionada ao cumprimento total dos requisitos esixidos. A tal efecto, o suxeito pasivo, no prazo máximo de tres meses dende o remate da obra, deberá presentar a seguinte documentación:

.Copia compulsada dos novos contratos de traballo formalizados e alta na Seguridade Social dos mesmos.

Se os requisitos non se cumpren procederíase, pola oficina de rentas, a xirar liquidación en concepto de I.S.C.I.e O polo importe da bonificación obtida indebidamente, con aplicación dos intereses de demora e sen perxuicio das sancións que procedan si se apreciase o existencia de infracción tributaria.

3.-Gozarán dunha bonificación do 50% da cota do Imposto as contrucións, instalacións ou obras referentes a vivendas de protección oficial. Os colicitantes aportarán, xunto coa autoliquidación do imposto, a correspondente cédula de calificación de protección oficial e aplicarán directamente a bonificación, sen prexuizo da comprobación administrativa posterior.

Artículo 9.- Normas de Xestión.

1.- A tramitación de licencias de obras levarase a cabo no departamento de urbanismo, seguindo os seguintes trámites:

a.- Levanza dun libro rexistro das solicitude de licencias, onde se fará constar expresamente o nome do solicitante, breve descripción da obra solicitada, data da solicitude, número de rexistro de entrada, núm. liquidación taxas licencias urbanísticas, núm. de expediente outorgado, N.I.F, enderezo solicitante, data notificación resolución de otorgamento de licencia, núm. decreto aprobación, número pagamento de autoliquidación de ICO e data de entrega da licencia.

b- Demáis trámites conducentes a concesión ou denegación da licencia, tendo en conta:

  a.-Si a licencia foi denegada, notificarase ao interesado resolución motivada de dita denegación.

  b.-Si se procede á  estimación da licencia, darase traslado ó interesado mediante notificación por calquer medio que permita ter constancia da recepción da mesma, así como da data, da indentidade e do contido do acto notificado, informándolle que deberá de realizar autoliquidación  asistida pola Oficina de Rendas, en concepto de Imposto sobre construcións, instalacións e obras, antes do prazo dun mes, apercibíndolle dos seguintes extremos:

1a- Os ingresos correspondentes a autoliquidacións presentadas fora de prazo sen requerimento previo, así como as liquidacións derivadas de declaracións presentadas fora de plazo sen requerimento previo, sufrirán un recargo do 20% con exclusión das sancións que, noutro caso, poideran esixirse pero non dos intereses de demora. Si o ingreso ou a presentación da declaración se efectúa dentro dos tres, seis ou doce meses seguintes ao término do prazo voluntario de presentación e ingreso, aplicarase un recargo único do 5, 10, 15% respectivamente, con exclusión dos xuros de mora e das sancións que, noutro caso, poidesen esixirse.

   

Estes recargos  serán compatibles cando os  obrigados tributarios non efectúen o ingreso ao tempo da presentación da autoliquidación extemporánea, co recargo de apremio previsto no art.127 da L.X.T.

1b.- O periodo executivo iníciase, no caso de débedas a ingresar mediante autoliquidacións presentadas sin realizar o ingreso, cando finalice o prazo regulamentario determinado para dito ingreso ou, si éste xa rematase, o presentar a mesma. O inicio do periodo executivo determina o devengo do recargo do 20% do importe da débeda non ingresada, asi como dos xuros de mora correspondentes a ésta; este recargo será do 10% cando a débeda non ingresada se abone antes da notificación ao deudor da providencia de apremio e non se esixirán os intereses de demora devengados dende o inicio do periodo executivo.

  

c.- Simultáneamente ao traslado do otorgamento da licencia ao interesado, darase traslado da mesma a oficina de rendas, xunto co presuposto de execución material segundo proxecto visado polo Colexio Oficial correspondente, ou presuposto calculado polo Arquitecto/Arquitecto Técnico do Concello, co obxeto de supervisar as autoliquidacións presentadas.

Do mesmo xeito, darase  traslado  da copia do acuse de recibo ou notificación onde conste a data de recepción, da notificación da resolución e prazo de autoliquidación, ao departamento de recadación, co obxeto de controlar o prazo de ingreso da autoliquidación.

2.- A luz das construcións, instalacións e obras efectivamente realizadas e do coste real efectivo das mesmas, o Concello, mediante a oportuna comprobación administrativa, poderá modificar, no seu caso, a base imponible, practicando a correspondente liquidación definitiva e esixindo do suxeito pasivo ou reintegrando, no seu caso, a cantidade que corresponda. A tal efecto, deberá terse en conta o seguinte:

.Unha vez concluida a obra, e antes do otorgamento da licencia de primeira ocupación, realizarase a valoración do coste real das construcións, instalacións e obras, que será levada a cabo polo arquitecto/arquitecto técnico do departamento de urbanismo do Concello, con especificación dos criterios usados para a determinación de dito valor, asemade, ofreceraselle expresamente ao contribuinte a posibilidade de promover a tasación pericial contradictoria en corrección do medio de comprobación utilizado pola Administración.

.Xirarase a oportuna liquidación definitiva sempre que a desviación respecto a liquidación provisional exceda dun 5 por 100 da base imponible inicial  e a diferencia da cota a ingresar por liquidación definitiva sexa maior de 15.000 pts.

Artículo 10.- Inspección, recadación, infraccións e sancións.

A inspección, recadación, calificación de infraccións e aplicación de sancións rexirase  polo disposto na Lei Xeral Tributaria, Regulamento Xeral de Recadación, Regulamento Xeral de Inspección de Tributos, Ordenanzas Xerais deste Concello e demáis disposición que o complementen ou desarrollen.

Disposición Derogatoria.-

A entrada en vigor da presente Ordenanza quedan derogados a totalidade dos artículos vixentes na Ordenanza número 16, reguladora do Imposto sobre construccións, instalacións e obras.

Disposición Final.-


A presente modificación entrará en vigor o día da súa publicación no B.O.P, e será de aplicación dende o día 1/01/2000 en relación á bonificación prevista no artigo 8º.2 e dende o 1/01/2004 en relación ao tipo impositivo establecido no art. 7, permanecendo en vigor ata a súa modificación ou derogación expresa.   
